
Izmjene i dopune MSFI-ja 9 Finansijski instrumenti 

	Uvedene su tačke 7.1.12, 7.1.13, 7.2.47, 7.2.48. i 7.2.49. te naslov ispred tačke 7.2.47. Zbog bolje preglednosti, te tačke nisu podvučene ovdje. 



7.1 Datum stupanja na snagu 
	...
7.1.12	Dokumentom Izmjene i dopune klasifikacije i mjerenja finansijskih instrumenata, kojim su izmijenjeni MSFI 9 i MSFI 7, objavljenim u maju 2024. godine, dodate su tačke 7.2.47, 7.2.48, 7.2.49, B3.1.2A, B3.3.8, B3.3.9, B3.3.10, B4.1.8A, B4.1.10A, B4.1.16A i B4.1.20A. Pored toga, njime su izmijenjene i tačke B4.1.10,  B4.1.13,  B4.1.14,  B4.1.16,  B4.1.17,  B4.1.20,  B4.1.21 i B4.1.23. Subjekt je dužan te izmjene i dopune primijeniti na godišnje izvještajne periode koji počinju na dan 1. januara 2026. godine ili kasnije. Ranija primjena je dozvoljena. 
7.1.13	Ako subjekt odabere primjenjivati izmjene i dopune na raniji period, treba bilo:
(a)	primijeniti sve izmjene i dopune u isto vrijeme i objaviti tu činjenicu; ili 
(b)	primijeniti samo izmjene i dopune Smjernica za primjenu na Odjeljak 4.1 ovog standarda (Klasifikacija finansijske imovine) na raniji period i objaviti tu činjenicu.
7.2 Prijelazne odredbe 
	...
Prijelazne odredbe za Izmjene i dopune klasifikacije i mjerenja finansijskih instrumenata
7.2.47	Subjekat je dužan primijeniti Izmjene i dopune klasifikacije i mjerenja finansijskih instrumenata retroaktivno, u skladu sa MRS-om 8, osim kako je određeno u tačkama 7.2.48 i 7.2.49. Za potrebe zahtjeva iz ovih tačaka, datum prve primjene je datum početka godišnjeg izvještajnog perioda u kojem subjekt prvi put primijeni izmjene i dopune. 
7.2.48	Subjekt nije dužan prepravljati ranije periode kako bi odrazio primjenu ovih izmjena i dopuna. On ranije periode smije prepraviti onda i samo onda kada je to moguće napraviti bez retroaktivnog sagledavanja. Ako ne prepravi prethodne periode, subjekt treba priznati učinak izvorne primjene ovih izmjena i dopuna kao usklađivanje početnog stanja finansijske imovine i finansijskih obaveza a kumulativni učinak, ako ga ima, kao usklađivanja početnog stanja zadržane dobiti (ili druge komponente kapitala, kako je primjereno) na datum prve primjene. 
7.2.49	Na datum prve primjene izmjena i dopuna Smjernica za primjenu na Odjeljak 4.1 ovog standarda (Klasifikacija finansijske imovine), subjekat treba, za svaku klasu finansijske imovine koja je promijenila kategoriju kao rezultat primjene izmjena i dopuna, objaviti: 
(a)	mjernu kategoriju i knjigovodstvenu vrijednost utvrđenu neposredno prije nego su se primijenile izmjene i dopune; i 
(b)	mjernu kategoriju i knjigovodstvenu vrijednost utvrđenu neposredno nakon što su se primijenile izmjene i dopune. 

Dodatak B 
Smjernice za primjenu 

	Uvedene su tačke B3.1.2A, B3.3.8, B3.3.9, B3.3.10, B4.1.8A, B4.1.10A, B4.1.16A i B4.1.20A te naslov ispred tačke B3.1.2A. Izvršene su izmjene i dopune tačaka B4.1.10, B4.1.13, B4.1.14, B4.1.16, B4.1.17, B4.1.20, B4.1.21. i B4.1.23. Tačke B4.1.7A, B4.1.15. i B4.1.22. nisu pretrpjele nikakve izmjene, ali su uvrštene ovdje zbog bolje preglednosti. Novi tekst je podvučen a brisani precrtan. 



Priznavanje i prestanak priznavanja (Poglavlje 3)
Početno priznavanje (Odjeljak 3.1)
	...
Datum prvog priznavanja ili prestanka priznavanja
B3.1.2A	Osim kada važi tačka 3.1.2, subjekt priznaje financijsku imovinu ili financijsku obavezu na datum kada postane strana ugovornih odredbi instrumenta (vidjeti tačku 3.1.1.). Finansijska imovina se prestaje priznavati na dan kada isteknu ugovorna prava na novčane tokove ili se imovina prenese (vidjeti tačku 3.2.3.). Osim ako subjekt odabere primjenjivati tačku B3.3.8., financijska obaveza se prestaje priznavati na datum izmirenja, što je datum kada se ona ugasi jer se dužnost iz ugovora ispunila, poništila ili istekla (vidjeti tačku 3.3.1.), odnosno onda kada obaveza zadovolji neki drugi uvjet da se prestane priznavati (vidjeti tačku 3.3.2.).
	...
Prestanak priznavanja finansijskih obaveza (Odjeljak 3.3)
	...
B3.3.8	Bez obzira na zahtjev iz tačke B3.1.2A da se finansijska obaveza prestane priznavati na datum njenog izmirenja, u slučajevima kada finansijsku obavezu (ili dio finansijske obaveze) izmiruje u gotovini putem nekog elektronskog sistema plaćanja, subjekt smije smatrati finansijsku obavezu (ili dio finansijske obaveze) ispunjenom i prije datuma njenog i izmirenja onda i samo onda kada je izdao platni nalog koji vodi tome da:
(a)	subjekt nema praktičnu mogućnost povući, stopirati ili otkazati platni nalog;
(b)	subjekt nema praktičnu mogućnost pristupiti gotovini koja će biti korištena za izmirenje na osnovu izdatog platnog naloga; i
(c)	rizik izmirenja koji se vezuje uz dati elektronski sistem plaćanja nije značajan. 
B3.3.9	Za potrebe primjene podtačke (c) tačke B3.3.8., rizik izmirenja koji se vezuje uz neki elektronski sistem plaćanja nije značajan ako su njegove karakteristike takve da se platni nalozi izvršavaju po standardnom upravnom postupku a period između zadovoljenja kriterija iz podtački (a) i (b) tačke B3.3.8. i isporuke gotovine drugoj ugovornoj strani je kratak. Taj rizik, međutim, se ne bi smatrao beznačajnim ako bi izvršenje platnog naloga zavisilo od sposobnosti subjekta da isporuči gotovinu na datum izmirenja obaveze.
B3.3.10	Subjekat koji odabere primijeniti tačku B3.3.8. na izmirenje finansijske obaveze (ili dio finansijske obaveze) služeći se elektronskim sistemom plaćanja mora tu tačku primjenjivati na sva izmirenja putem elektronskog sistema plaćanja. 
Klasifikacija (Poglavlje 4)
Klasifikacija finansijske imovine (Odjeljak 4.1)
	...
Ugovorni novčani tokovi koji su samo plaćanje glavnice i kamate na nepodmireni iznos glavnice
	...
B4.1.7A	Ugovorni novčani tokovi koji su samo plaćanja glavnice i kamate na nepodmireni iznos glavnice su u skladu sa osnovnim sporazumom o pozajmljivanju. U osnovnom sporazumu o pozajmljivanju, naknada za vremensku vrijednost novca (vidjeti tačke B4.1.9A-B4.1.9E) i kreditni rizik su obično najznačajniji elementi kamate. Međutim, u ovakvom sporazumu kamata također može uključivati naknadu za druge osnovne rizike pozajmljivanja (primjerice, rizik likvidnosti) i troškove (primjerice, administrativne troškove) povezane sa držanjem finansijske imovine na određeni vremenski period. Nadalje, kamata može uključivati maržu profita koja je u skladu sa osnovnim sporazumom o pozajmljivanju. U ekstremnim gospodarskim okolnostima, kamata može biti negativna ako, primjerice, imatelj finansijske imovine eksplicitno ili implicitno plaća polog za svoj novac za određeni vremenski period (i ta naknada prelazi naknadu koju imatelj prima za vremensku vrijednost novca, kreditni rizik i druge osnovne rizike pozajmljivanja i troškove). Međutim, ugovorni uvjeti kojima se uvodi izloženost rizicima ili promjenjivost ugovornih novčanih tokova koji nisu povezani sa osnovnim sporazumom o pozajmljivanju, kao što je izloženost promjenama u cijenama kapitala ili cijenama roba, nemaju za posljedicu ugovorne novčane tokove koji su samo plaćanja glavnice i kamate na nepodmireni iznos glavnice. Stvorena ili kupljena finansijska imovina može biti osnovni sporazum o pozajmljivanju bez obzira je li riječ o zajmu u njegovom pravnom obliku. 
	...
B4.1.8A	Prilikom ocjenjivanja jesu li ugovorni novčani tokovi u skladu sa osnovnim sporazumom o pozajmljivanju, subjekt će možda morati zasebno razmatrati različite elemente kamate. Ocjena kamate je usmjerena na to za šta se subjekt kompenzira a ne na to koliku naknadu prima. Ipak, visina naknade koju subjekt prima može ukazivati na to da se on kompenzira za nešto što nisu osnovni rizici pozajmljivanja i troškovi. Ugovorni novčani tokovi nisu u skladu sa osnovnim sporazumom o pozajmljivanju ako su indeksirani prema varijabli koja nije osnovni rizik pozajmljivanja ili trošak (poput vrijednosti vlasničkih instrumenata ili cijene robe), odnosno ako predstavljaju udio u prihodu ili dobiti dužnika, čak i kada su dani ugovorni uvjeti uobičajeni na tržištu na kojem subjekt posluje.
	...
Ugovorni uvjeti koji mijenjaju vrijeme nastanka ili iznos ugovornih novčanih tokova
B4.1.10	Ako finansijska imovina sadrži ugovorne uvjete koji mogu promijeniti vrijeme nastanka ili iznos ugovornih novčanih tokova (primjerice, ako se imovina može unaprijed otplatiti prije roka dospijeća ili ako joj se rok može produljiti), subjekt treba odrediti jesu li ugovorni novčani tokovi koji bi mogli nastati tijekom vremena trajanja instrumenta kao posljedica tog ugovornog uvjeta samo plaćanja glavnice i kamate na nepodmireni iznos glavnice. Kako bi to odredio, subjekt treba procijeniti ugovorne novčane tokove koji mogu nastati prije ili poslije promjene ugovornih novčanih tokova, bez obzira na mogućnost nastanka promjene u ugovornim novčanim tokovima. Subjekt će također trebati procijeniti prirodu svakog nepredviđenog događaja (tj. okidača) koji bi promijenio vrijeme nastanka ili iznos ugovornih novčanih tokova. Dok vrsta nepredviđenog događaja sama po sebi nije određujući faktor u procjeni jesu li ugovorni novčani tokovi samo plaćanje glavnice i kamate, može biti pokazatelj istog. Primjerice, usporedimo finansijski instrument sa kamatnom stopom koja se usklađuje sa višom stopom ako dužnik ne izvrši određeni broj plaćanja za finansijski instrument sa kamatnom stopom koja se usklađuje sa višom stopom ako indeks kapitala dosegne određenu razinu. Vjerovatnije je u prethodnom slučaju da će ugovorni novčani tokovi tijekom vremena trajanja instrumenta biti samo plaćanja glavnice i kamate na nepodmireni iznos glavnice zbog veze između propuštenih plaćanja i povećanja kreditnog rizika. U prvom slučaju, priroda zavisnog događaja je izravno povezana i ugovorni novčani tokovi se kreću u istom pravcu kao i izmjene osnovnih rizika pozajmljivanja i troškova. (Vidjeti također tačku B4.1.18.)
B4.1.10A	U određenim slučajevima, iz nepredviđenog obilježja proističu ugovorni novčani tokovi koji su u skladu sa osnovnim sporazumom o pozajmljivanju i prije i nakon promjene ugovornih novčanih tokova, ali priroda samog nepredviđenog događaja nije izravno povezana sa promjenama osnovnih rizika pozajmljivanja i troškova. Primjerice, kamatna stopa na zajam se usklađuje prema naznačenom iznosu ako dužnik ostvari ugovorno propisano smanjenje emisija ugljika. U takvom slučaju, kod primjene tačke B4.1.10, finansijska imovina ima ugovorne novčane tokove koji su samo plaćanja glavnice i kamate na nepodmireni iznos glavnice onda i samo onda kada se, u svim scenarijima koji su mogući u odnosu na dani ugovor, ti ugovorni novčani tokovi značajno razlikuju od ugovornih novčanih tokova od nekog finansijskog instrumenta koji ima identične ugovorne uvjete, ali nema takvo nepredviđeno obilježje. U određenim okolnostima, subjekt bi to mogao utvrditi kroz kvalitativnu procjenu, dok se u drugima može pokazati neophodnim da provede kvantitativnu procjenu. Kada je, na osnovu ograničene ili bez ikakve analize, očito da ugovorni novčani tokovi nisu značajno drugačiji, subjekt ne mora vršiti detaljnu procjenu.
	...
B4.1.13	Slijede primjeri kojima se prikazuju slučajevi ugovornih novčanih tokova koji su samo plaćanje glavnice i kamate na nepodmirenu glavnicu. Popis primjera nije iscrpan. 
	
	Instrument
	Analiza

	...
Instrument EA
Instrument EA je zajam čija kamatna stopa se svakog izvještajnog perioda usklađuje za fiksni broj baznih bodova ako je dužnik ostvario smanjenje emisija ugljika uređeno ugovorom u prethodnom izvještajnom periodu.
Maksimalna moguća usklađivanja zajedno ne bi značajno promijenila kamatnu stopu zajma.
	...
Ugovorni novčani tokovi su samo plaćanja glavnice i kamate na nepodmireni iznos glavnice.
Subjekt bi razmatrao jesu li ugovorni novčani tokovi koji bi mogli nastati kako prije tako i nakon svake promjene ugovornih novčanih tokova samo plaćanja glavnice i kamate (vidjeti tačku B4.1.10).
Ako se desi nepredviđeni događaj, što je ostvarivanje ciljanih emisija ugljika, kamatna stopa se usklađuje za fiksni broj baznih bodova, što vodi ugovornim novčanim tokovima koji su u skladu sa osnovnim sporazumom o pozajmljivanju. Jedini razlog zašto subjekt ne može zaključiti, bez dalje procjene, jesu li novčani tokovi od finansijske imovine samo plaćanja glavnice i kamate je to što priroda samog nepredviđenog događaja nije izravno povezana s promjenama osnovnih rizika pozajmljivanja i troškova. 

	
	Subjekt bi, prema tome, razmatrao da li, u svim mogućim scenarijima u vezi s danim ugovorom, ugovorni novčani tokovi ne bi bili značajno drugačiji od ugovornih novčanih tokova od finansijskog instrumenta koji ima identične ugovorne uvjete, ali nema nepredviđeno obilježje povezano sa emisijama ugljika (vidjeti tačku B4.1.10A).
Obzirom da bilo kakvo usklađivanje tokom važenja instrumenta ne bi vodilo ugovornim novčanim tokovima koji su značajno drugačiji, subjekt bi zaključio da zajam ima ugovorne novčane tokove koji su samo plaćanja glavnice i kamate na nepodmireni iznos glavnice.


	
B4.1.14	Slijede primjeri koji prikazuju ugovorne novčane tokove koji nisu samo plaćanja glavnice i kamate na nepodmireni iznos glavnice. Ovaj popis primjera nije iscrpan. 
	
	Instrument
	Analiza

	...
Instrument I
Instrument I je zajam koji se svakog izvještajnog perioda usklađuje kako bi se pratila kretanja tržišno određenog indeksa cijena ugljika tokom prethodnog izvještajnog perioda.
	...
Ugovorni novčani tokovi nisu samo plaćanja glavnice i kamate ne nepodmireni iznos glavnice.
Ugovorni novčani tokovi su indeksirani prema varijabli (indeksu cijena ugljika) koja nije osnovni rizik pozajmljivanja niti trošak. Prema tome, ugovorni novčani tokovi nisu u skladu sa osnovnim sporazumom o pozajmljivanju (vidjeti tačku B4.1.8A).


	
B4.1.15	U nekim slučajevima finansijska imovina može imati ugovorne novčane tokove koji su opisani kao glavnica i kamata, ali ti novčani tokovi ne predstavljaju plaćanje glavnice i kamate na nepodmireni iznos glavnice kako je opisano u tačkama 4.1.2. podtačka (b), 4.1.2.A podtačka (b) i 4.1.3 ovog Standarda.
B4.1.16	To može biti slučaj ako finansijska imovina predstavlja ulaganje u određenu imovinu ili novčane tokove te, stoga, ugovorni novčani tokovi nisu samo plaćanja glavnice i kamate na nepodmirenu glavnicu. Primjerice, ako je ugovornim uvjetima određeno da se novčani tokovi od finansijske imovine povećavaju s povećanjem broja automobila na određenoj prometnici s naplatom cestarine, ti ugovorni novčani tokovi nisu u skladu sa osnovnim sporazumom o pozajmljivanju. Kao rezultat toga, instrument ne bi zadovoljio uvjet iz tačke 4.1.2. podtačka (b) i 4.1.2A. podtačka (b). To može biti slučaj kada je potraživanje vjerovnika ograničeno na određenu imovinu dužnika ili na novčane tokove od određene imovine (primjerice, finansijske imovine bez prava naplate (non-recourse)).
B4.1.16A	Situacija opisana u tački B4.1.15. može se javiti i kada finansijska imovina ima obilježja imovine bez prava naplate (non-recourse). Finansijska imovina ima obilježja imovine bez prava naplate ako je osnovno pravo subjekta na primanje novčanih tokova ugovorno ograničeno na novčane tokove od određene imovine. Drugim riječima, subjekt je izložen primarno riziku performanse naznačene imovine a ne kreditnom riziku dužnika. Na primjer, osnovno pravo vjerovnika na primanje novčanih tokova bi moglo biti ugovorno ograničeno na novčane tokove od naznačene imovine strukturiranog subjekta.
B4.1.17	Međutim, činjenica da je finansijska imovina ima obilježja imovine bez prava naplate ne znači samo po sebi da finansijska imovina ne može ispuniti uvjet iz tačaka 4.1.2. podtačka (b) i 4.1.2A. podtačka (b). U takvim situacijama, vjerovnik je dužan procijeniti (dobiti uvid u) vezu između određenue osnovnue imovinue ili novčaneih tokovea i ugovornih novčanih tokova finansijske imovine koji se klasificiraju kako bi odredio jesu li ti ugovorni novčani tokovi od finansijske imovine koji se klasificiraju plaćanja glavnice i kamate na nepodmireni iznos glavnice. Subjekt treba razmotriti i to kako na tu vezu utiču drugi ugovorni aranžmani, poput podređenog duga ili vlasničkih instrumenata koje je izdao dužnik. Ako zbog uvjeta finansijske imovine dođe do bilo kojih drugih novčanih tokova ili ograničenja novčanih tokova na način koji nije u skladu sa plaćanjima koja predstavljaju glavnicu i kamatu, finansijska imovina ne zadovoljava uvjet iz tačaka 4.1.2. podtačka (b) i 4.1.2A. podtačka (b). Činjenica je li osnovna imovina finansijska ili nefinansijska ne utječe sama po sebi na ovu procjenu.
	...
Ugovorno povezani instrumenti 
B4.1.20	U nekim vrstama transakcija sa obilježjima transakcija bez prava naplate, izdavatelj može utvrditi prioritetna plaćanja imatelju finansijske imovine koristeći višestruke ugovorno povezane instrumente koji stvaraju koncentraciju kreditnog rizika (tranše). Svaka tranša ima oznaku podređenosti koja određuje redoslijed kojim se bilo koji novčani tokovi koje stvori izdavatelj iz osnovne skupine finansijskih instrumenata alociraju na tranše. Prioritiziranje plaćanja imatelju tih tranši se ustanovljuje posredstvom kaskadne strukture plaćanja kojom se stvaraju koncentracije kreditnog rizika i vodi nerazmjernim alokacijama nedostatka očekivanog novčanog priliva iz predmetne skupine između tranši. U takvim situacijama, imatelj tranše ima pravo na plaćanja glavnice i kamate na nepodmirenu glavnicu samo ako izdavatelj stvara dovoljno novčanih tokova za tranše većeg prioriteta. Kod ove vrste transakcija, imatelji tranše primjenjuju tačke B4.1.21.-B4.1.26. umjesto tačke B4.1.17.
B4.1.20A	Određene transakcije koje mogu sadržati više dužničkih instrumenata i činiti se da imaju karakteristike opisane u tački B4.1.20 su, u stvari, sporazumi o pozajmljivanju koji su strukturirani tako da vjerovniku (ili skupini vjerovnika) pruže veću zaštitu kredita. Primjerice, mogao bi se uspostaviti strukturirani subjekt koji bi držao osnovnu imovinu koja će davati novčane tokove za otplatu vjerovnika. Takav strukturirani subjekt bi izdavao dužničke instrumente nižeg i višeg ranga. Vjerovnik bi držao viši dužnički instrument i subjekt koji sponzorira strukturirani subjekt koji drži niži dužnički instrument ne bi imao praktičnu mogućnost izbjeći prodaju nižeg instrumenta bez toga da viši dužnički instrument dospije na plaćanje. Imatelji takvih dužničkih instrumenata primjenjuju tačke B4.1.7-B4.1.19. umjesto tačaka B4.1.21-B4.1.26.
B4.1.21	U takvim transakcijama koje uključuju ugovorno vezane instrumente, kako su opisane u tački B4.1.20, tranša ima obilježja novčanih tokova koji su plaćanja glavnice i kamate na nepodmireni iznos glavnice samo ako:
(a)	...
B4.1.22	Subjekt treba utvrditi osnovnu skupinu instrumenata koji stvaraju (umjesto da prosljeđuju) novčane tokove. To predstavlja osnovnu skupinu finansijskih instrumenata.
B4.1.23	Osnovna skupina treba sadržavati jedan ili više instrumenata koji imaju ugovorne novčane tokove koji su samo plaćanje glavnice i kamate na nepodmireni iznos glavnice. Za potrebe predmetne procjene, u osnovnu skupinu mogu spadati i finansijski instrumenti koji nisu obuhvaćeni djelokrugom zahtjeva u pogledu klasifikacije (vidjeti Odjeljak 4.1), ali imaju ugovorne novčane tokovi koji su jednaki samo plaćanjima glavnice i kamate na nepodmireni iznos glavnice, kao što su određenja potraživanja po osnovu najma. Međutim, potraživanja po osnovu najma koja podliježu riziku rezidualne vrijednosti ili koja čine promjenjiva plaćanja za najam indeksirana prema nekoj varijabli koja nije osnovni rizik pozajmljivanja ili trošak (poput tržišnih stopa najamnina) nemaju ugovorne novčane tokove koji su jednaki samo plaćanjima glavnice i kamate na nepodmireni iznos glavnice.

	Dodane su tačke 20.B, 20.C, 20.D, 44.LL i 44.MM. Zbog bolje preglednosti, te tačke nisu podvučene ovdje. Izvršene su i izmjene i dopune tačaka 11.A i 11.B. Novi tekst je podvučen a brisani precrtan. 



Značaj finansijskih instrumenata za finansijski položaj i uspješnost
	...

Izvještaj o finansijskom položaju 
	...
Ulaganja u vlasničke instrumente određene po fer vrijednosti kroz ostalu sveobuhvatnu dobit 
11.A	Ako je subjekt odredio da se ulaganje u vlasničke instrumente mjeri po fer vrijednosti kroz drugu sveobuhvatnu dobit kako je dozvoljeno tačkom 5.7.5 MSFI-ja 9, dužan je objaviti za svaku klasu ulaganja: 
(a)	...
(b)	...
(c)	fer vrijednost svakog ulaganja na kraju izvještajnog perioda; 
(d)	...
(e)	...
(f)	fer vrijednost dobitka ili gubitka prikazanog u ostaloj sveobuhvatnoj dobiti tijekom perioda, prikazujući odvojeno fer vrijednost dobitka ili gubitka povezanog sa ulaganjima koja se prestalo priznavati tijekom izvještajnog perioda i fer vrijednost dobitka ili gubitka povezanog sa ulaganjima koja se drže na kraju izvještajnog perioda. 
11.B	Ako subjekt prestaje priznavati ulaganja u vlasničke instrumente mjerene po fer vrijednosti kroz drugu sveobuhvatnu dobit tijekom izvještajnog perioda, dužan je objaviti:
(a)	...
(b)	...
(c)	...
(d)	sve prijenose kumulativnog dobitka ili gubitka u kapital tijekom izvještajnog perioda koji su povezani sa ulaganjima koje se prestalo priznavati tijekom izvještajnog perioda. 
	...
Izvještaj o sveobuhvatnoj dobiti 
Stavke prihoda, rashoda, dobitaka i gubitaka 
	...
20.B	Subjekt je informacije koje se zahtijevaju tačkom 20.C dužan objaviti po klasi finansijske imovine koja se mjeri po amortiziranom trošku, odnosno po fer vrijednosti kroz ostalu sveobuhvatnu dobit i klasi finansijskih obaveza koje se mjere po amortiziranom trošku. Subjekt treba razmotriti koliko detalja objaviti, odgovarajući stepen objedinjavanja i razdvajanja i to da li korisnicima finansijskih izvještaja trebaju dodatna pojašnjenja kako bi mogli ocijeniti objavljene kvantitativne informacije. 
20.C	Kako bi korisnicima finansijskih izvještaja omogućio da razumiju učinke ugovornih uvjeta koji bi mogli promijeniti iznos ugovornih novčanih tokova zavisno od toga da li se desi (ili ne desi) nepredviđeni događaj koji nije izravno povezan s promjenama osnovnih rizika pozajmljivanja i troškova (poput vremenske vrijednosti novca ili kreditnog rizika), subjekt je dužan objaviti:
(a)	kvalitativni opis prirode nepredviđenog događaja; 
(b)	kvantitativne informacije o mogućim promjenama ugovornih novčanih tokova koje bi mogle proisteći iz tih ugovornih uvjeta (primjerice, spektar mogućih promjena); i 
(c)	bruto knjigovodstvenu vrijednost finansijske imovine i amoriziranog troška finansijskih obaveza koji podliježu tim ugovornim uvjetima. 
20.D	Primjera radi, subjekt treba objaviti informacije koje se zahtijevaju tačkom 20.C za klasu finansijskih obaveza koje se mjere po amortiziranom trošku i čiji ugovorni novčani tokovi se mijenjaju ako subjekt ostvari smanjenje emisije ugljika. 
	...
Datum stupanja na snagu i prijelazne odredbe
	...
44.LL	Izmjenama i dopunama klasifikacije i mjerenja finansijskih instrumenata, izdatim u maju 2024. godine, uvedene su tačke 20.B, 20.C i 20.D, te izvršene izmjene i dopune tačaka 11.A i 11.B. Subjekt te izmjene i dopune treba primjenjivati kada primjenjuje izmjene i dopune MSFI-ja 9 u skladu sa tačkama 7.1.12 i 7.1.13 MSFI-ja 9. Ako odabere primjenjivati samo izmjene i dopune Smjernica za primjenu na Odjeljak 4.1 MSFI-ja 9 (Klasifikacija finansijske imovine) za raniji period u skladu sa tačkom 7.1.13. podtačka (b) MSFI-ja 9, subjekt također mora u isto vrijeme primjenjivati i tačke 20.B, 20.C i 20.D ovog Standarda. U svakom slučaju, subjekt nije dužan objaviti informacije koje se zahtijevaju predmetnim izmjenama i dopunama za bilo koji period koji je prikazan prije datuma kada prvi put primijeni izmjene i dopune.
44.MM	U izvještajnom periodu u kojem prvi put primijeni Izmjene i dopune klasifikacije i mjerenja finansijskih instrumenata, subjekt nije dužan objaviti informacije čije objavljivanje bi inače nalagala tačka 28. podtačka (f) MRS-a 8.

	[bookmark: _GoBack]Uvedene su stavke 56.A, 56.B, 56.C i A5. te naslov ispred tačke A5. Zbog bolje preglednosti, one nisu podvučene ovdje. 



Uvjeti za objavljivanje 
	...
MSFI 7 Finansijski instrumenti: objavljivanja 
	...
Stavke prihoda, rashoda, dobitaka i gubitaka 
	...
56.A	Subjekt je informacije koje se zahtijevaju stavkom 56.B dužan objaviti po klasi finansijske imovine koja se mjeri po amortiziranom trošku, odnosno po fer vrijednosti kroz ostalu sveobuhvatnu dobit i klasi finansijskih obaveza koje se mjere po amortiziranom trošku. Subjekt treba razmotriti koliko detalja objaviti, odgovarajući stepen objedinjavanja i razdvajanja i to da li korisnici finansijskih izvještaju trebaju dodatna pojašnjenja kako bi mogli ocijeniti objavljene kvantitativne informacije. 
56.B	Kako bi korisnicima finansijskih izvještaja omogućio da razumiju učinke ugovornih uvjeta koji bi mogli promijeniti iznos ugovornih novčanih tokova zavisno od toga da li se desi (ili ne desi) nepredviđeni događaj koji nije izravno povezan s promjenama osnovnih rizika pozajmljivanja i troškova (poput vremenske vrijednosti novca ili kreditnog rizika), subjekt je dužan objaviti:
(a)	kvalitativni opis prirode nepredviđenog događaja; 
(b)	kvantitativne informacije o mogućim promjenama ugovornih novčanih tokova koje bi mogle proisteći iz tih ugovornih uvjeta (primjerice, spektar mogućih promjena); i 
(c)	bruto knjigovodstvenu vrijednost finansijske imovine i amoriziranog troška finansijskih obaveza koji podliježu tim ugovornim uvjetima. 
56.C	Primjera radi, subjekt treba objaviti informacije koje se zahtijevaju tačkom 56.B za klasu finansijskih obaveza koje se mjere po amortiziranom trošku čiji ugovorni novčani tokovi se mijenjaju ako subjekt ostvari smanjenje emisije ugljika.

Dodatak A: Datum stupanja na snagu i prijelaz
	...
Izmjene i dopune MSFI-ja 7 Finansijski instrumenti: Objavljivanja
A5	Izmjenama i dopunama klasifikacije i mjerenja finansijskih instrumenata, izdanim u svibnju 2024. godine, uvedene su stavke 56.B, 56.B i 56.C. Te izmjene i dopune se primjenjuju na izvještajna razdoblja počevši od 1. siječnja 2026. godine a dozvoljena je i ranija primjena. Ako ovaj Standard primijeni na godišnja izvještajna razdoblja koja počinju prije 1. siječnja 2026. godine a da na taj raniji period nije primijenio i izmjene i dopune Smjernica za primjenu na Odjeljak 4.1 MSFI-ja 9 Finansijski instrumenti (Klasifikacija finansijske imovine), subjekt ne treba primjenjivati stavke 56.A, 56. B i 56.C. 

